
Vilalba, 22 de marzo de 2017

A CERTIFICACIÓN ECOLÓXICA 

EN GALICIA

¿Que é a Certificación Ecolóxica?

 É o respaldo legal que autentifica a procedencia dun

producto con indicativo ecolóxico.

 Implica á totalidade do proceso productivo.

 Pode ser exercida únicamente polos organismos

competentes, debidamente autorizados polas

comunidades autónomas.

 Ten recoñecemento internacional.

Obxetivos da Certificación

 Brindar ó consumidor un producto de

calidade.

 Garantir a trazabilidade na producción dun

alimento ecolóxico.

 Evitar o fraude.

 Abrir novas alternativas de mercado.

¿Quen pode certificar en Galicia?

 A Consellería do Medio Rural é a autoridade 

de control en materia de Agricultura Ecolóxica 

na nosa comunidade.

 O C.R.A.E.GA é organismo de control 

autorizado pola Consellería do Medio Rural no 

ámbito territorial da Comunidade Autónoma de 

Galicia. 

Polo tanto…..
 O C.R.A.E.GA é o único organismo de control e 

certificación autorizado na en Galicia. É unha corporación 
de dereito público, con personalidade xurídica propia.

 Desde xullo de 2011, o Craega e unha entidad acreditada 
por ENAC na norma EN17065, como entidad certificadora 
de produto agroalimentario.

 Somos o primeiro Consello Regulador galego certificado 
por ENAC e o segundo Consello Regulador de Agricultura 
Ecolóxica de España, tras Cataluña.

Noutras comunidades autónomas, as autoridades de control 
decidironse por certificación pública nalgún caso ou por 
certificación privada noutros.

Identificación do produto ecolóxico
Os produtos ecolóxicos avalados polo Craega levarán na súa etiqueta, 
presentación e publicidade as indicacións que fagan referencia ao método 
de produción ecolóxica, de acordo coas normas recollidas no título IV do 
R(CE) 834/2007, e irán acompañadas da correspondente marca de 
certificación do Craega do seguinte xeito:

a) No caso de mercadorías a granel, mediante o acompañamento do 
correspondente volante de circulación do Craega. No caso do gando, 
vacuno, porcino, ovino e cabrún, ademais do uso de volantes de 
circulación, cada canal levará os correspondentes precintos numerados.

b) No caso de produtos envasados, mediante o uso dunha contraetiqueta 
numerada controlada polo Craega, que incluirá o seu logotipo e código de 
identificación como organismo de control autorizado. Esta contraetiqueta 
poderá ser sustituida polo logo do Consello na etiqueta do elaborador.

c) No caso de venda directa da produción propia do produtor ao consumidor 
final na súa explotación ou en mercados locais, segundo a normativa de 
venda direta aprobada polo Pleno do Consello. Posibilidade de solicitar 
rexistro REVEDI.

Ámbito competencial do 

C.R.A.E.GA.
O ámbito de competencias do Craega está determinado:

a) No relativo ao territorio, polo da Comunidade 
Autónoma de Galicia.

b) No que se refire aos produtos, polos definidos na 
línea 2º do artigo 1 do R(CE) 834/2007.

c) Por razón das persoas, tanto físicas como xurídicas, 
as que notificasen debidamente ao Craega a súa 
solicitude de alta no sistema de produción ecolóxico e 
se sometan ao seu sistema de control.

Logotipos e mencións obrigatorias

Logotipo de agricultura ecolóxica

Logotipo europeo A.E.

Mencións obrigatorias no etiquetado

 Orixe do produto: Agricultura UE ou Non UE

 Pode poñerse Agricultura España

 Código de autoridade de control:

ES-ECO-022-GA

Principais funcións do C.R.A.E.GA.

Aplicar o sistema de control a que se refire o título V do R(CE)
834/2007, como organismo de control autorizado no ámbito
territorial da Comunidade Autónoma de Galicia.

Velar polo correcto uso dos termos protexidos a través do R(CE)
834/2007, do 28 de xuño, en colaboración cos servizos de control
da calidade da Consellería do Medio Rural. Para o exercicio desta
función, os inspectores habilitados do Craega, debidamente
acreditados, terán a consideración de axentes da autoridade, de
acordo co establecido no artigo 54.1º da Lei 2/2005, do 18 de
febreiro, de promoción e defensa da calidade alimentaria galega.

Principais funcións do C.R.A.E.GA.

Difundir o coñecemento e a aplicación dos sistemas de produción
ecolóxica e dos produtos ecolóxicos.

Propoñer á consellería competente en materia de agricultura
actuacións en materia de produción agraria ecolóxica.

Propoñer á consellería competente en materia de agricultura as normas
relativas ao funcionamento do Craega e a súa modificación.

Propoñer á Consellería do Medio Rural, o Manual de calidade,
documento en que se recollerán as normas complementarias de
aplicación, en particular as relativas á implementación do proceso
de control e certificación.

Xestionar os rexistros de operadores.

Outras funcións do C.R.A.E.GA.

O Craega poderá ofrecer aos operadores inscritos servizos de
certificación de producións ecolóxicas de acordo con outras
normas diferentes ás recollidas polo R(CE) 834/2007 e aplicables
en terceiros países, como son as normas JAS (aplicables no
Xapón), NOP (aplicables en USA), BIO SUISSE (Suiza) e outras,
para facilitar a súa exportación. Desde o pasado mes de maio
asinouse un convenio entre USA e a UE polo que podese exportar
produto certificado polo regulamento europeo a USA.

Ademais, tamén poderá ofertar outros servizos relacionados co
seu ámbito de competencias tras o acordo do pleno e a
autorización da consellería competente en materia de agricultura.

Outras funcións do C.R.A.E.GA.

O Craega poderá recomendar o uso de determinados servizos
prestados ás explotacións e aos operadores inscritos nos rexistros
do Consello Regulador e a actividade de determinados
establecementos comerciais ou da hostalaría destacados pola súa
vinculación e fomento da agricultura ecolóxica e dos produtos
ecolóxicos.

Este apoio do Craega farase efectivo mediante a cesión do uso
da indicación «produto/servizo/establecemento recomendado
polo Craega», de acordo coas condicións que se establezan no
Manual de calidade do Consello Regulador.

Outras funcións do C.R.A.E.GA.

Imaxe do convenio de 

establecementos 

recomendados polo 

Craega.

Normativa aplicable na 

U.E.

Normativa Legal Aplicable na UE

 Regulamento (CE) nº 834/2007 del Consejo de data

28 de xuño de 2007, sobre a produción e etiquetado

dos produtos ecolóxicos.

 Regulamento (CE) nº 889/2008 de la Comisión de 5

de setembro do 2008 (amplía o regulamento anterior)

 Regulamento (CE) nº 710/2009 de la Comisión de 

5 de agosto de 2009 (acuicultura e algas)

 Regulamento (CE) nº 271/2010 de la Comisión de 24 

de marzo de 2010 (uso do logo europeo)

Base Legal Autonómica

Base Legal Autonómica común

 Ley 2/2005 do 18 de febreiro, de promoción e

defensa da calidade alimentaria galega.

 Decreto 4/2007, do 18 de xaneiro, polo que se

regulan as denominacións xeográficas de

calidade do sector alimentario e os seus

consellos reguladores

Regulamento de 

Funcionamento do 

C.R.A.E.GA.

Regulamento de Funcionamento do 

C.R.A.E.GA.

Orde do 3 de abril de 2009 pola que aproba o
regulamento de funcionamento do Consello
Regulador da Agricultura Ecolóxica de Galicia,
publicado no Diario Oficial de Galicia do 14 de
Abril de 2009.

Orde do 4 de febreiro de 2011 pola que se modifica
o regulamento de funcionamento do Consello,
publicado no DOG do 10 de febreiro de 2011.

Antecedentes normativos

Mediante a Orde do 7 de maio de 1997 creouse o Consello

Regulador da Agricultura Ecolóxica de Galicia, Craega, ao cal se

lle encomendou, entre outras, a tarefa de actuar como autoridade

única de control no territorio da Comunidade Autónoma de

Galicia en materia de produción ecolóxica, de acordo coa

regulación que deste sector facía o regulamento europeo vixente

naquel momento, o R(CEE) 2092/1991 do Consello, do 24 de

xuño de 1991, sobre a produción agrícola ecolóxica e a súa

indicación nos produtos agrarios e alimentarios.

Rexistros de operadores

Para realizar as súas funcións de control e de fomento da
produción ecolóxica, o Craega xestionará os seguintes rexistros
de operadores:

a) Rexistro de operadores titulares de empresas agrarias de
produción vexetal. Aquí inclúense os recolectores de algas.

b) Rexistro de operadores titulares de empresas agrarias de
produción animal. Aquí inclúense os acuicultores e bateeiros.

c) Rexistro de operadores titulares de industrias elaboradoras
e/ou envasadoras.

d) Rexistro de operadores titulares de empresas importadoras
e/ou comercializadoras.

Rexistros de operadores

Poderán inscribirse nos rexistros do Consello Regulador os operadores titulares
de empresas que exerzan a súa actividade no ámbito territorial da Comunidade
Autónoma de Galicia que desexen certificar as súas producións como
procedentes da agricultura ecolóxica, de conformidade co establecido no
Regulamento CE nº 834/2007. En función do tipo de actividade que
desenvolvan inscribiranse no rexistro correspondente.

Os operadores que desenvolvan actividades incluídas en máis dun dos rexistros
do Consello Regulador figurarán en todos aqueles rexistros que correspondan
por esas actividades.

A inscrición nos rexistros do Consello Regulador é voluntaria e non exime os
interesados da obriga de se inscribiren naqueles outros rexistros que, con
carácter xeral, estean establecidos legalmente, así como contar cos permisos,
licencias ou autorizacións administrativas pertinentes, debendo acreditalo no
momento da solicitude da inscrición.

¿Quen se pode inscribir?

Poderán inscribirse no rexistro correspondente do

Craega as persoas físicas ou xurídicas que sexan

operadores titulares de empresas de produción,

elaboración, envasado, importación ou comercialización

que se dediquen ou pretendan dedicarse a actividades

que configuran o sistema de produción ecolóxica. No

caso das persoas xurídicas, deberán xustificar

documentalmente tamén esta condición.

Procedemento de inscrición

As solicitudes de preinscrición ou certificación dirixiranse ao Consello
Regulador, achegando os datos, documentación e comprobantes que en cada
caso sexan requiridos, e que veñen indicados nos documentos.

A petición trasladarase ao órgano de control para os efectos de comprobar o
cumprimento de todos os requisitos necesarios para a inscrición na auditoría
inicial. O órgano de control preparará un informe que será posto á disposición
do Comité de Certificación, que emitirá informe en relación á inscrición ou
non do interesado.

Tras o informe favorable do Comité de Certificación, o Consello Regulador
entregará ao interesado unha resolución de inscrición, indicando os medios de
produción que quedan vinculados a ela, as condicións particulares establecidas
-entre elas, de ser o caso, o período de conversión fixado- e a actividade ou
actividades para as cales queda inscrito. Unha vez que pode comercializar o
produto, o Consello emitirá un certificado de conformidade, que indica os
medios de produción e o produto certificado.

Renovación das inscricións

Para a vixencia das inscricións nos correspondentes rexistros será
indispensable cumprir en todo momento cos requisitos da
normativa reguladora da produción ecolóxica. O pleno do
Consello poderá suspender temporalmente nos seus dereitos os
inscritos ou dalos de baixa no rexistro cando non se ateñan a tales
prescricións expediente.

As inscricións nos rexistros renovaranse anual e automáticamente
co pagamento das cuotas de certificación e control.

Para proceder á renovación da inscrición será preciso que o
operador cumpra coas súas obrigas co Consello Regulador.



28

Modificación das inscricións.

Os operadores inscritos nos rexistros deberán
comunicar con anticipación todas aquelas
modificacións que pretenda realizar en relación cos
medios de produción e aos procesos produtivos para
os cales obtivo a certificación e que poidan afectala.
Para realizar as comprobacións oportunas, o órgano de
control realizará, a correspondente visita de inspección.
O operador non deberá comercializar produtos afectados
por tales cambios en canto non se lle autorice
expresamente.

Baixa nos rexistros.

A baixa nos rexistros do Consello Regulador pode ser:

1. Voluntaria, tras a petición por escrito do interesado. 

2. Por falecemento da persoa física ou extinción da persoa 
xurídica titular da inscrición.

3. Tras a incoación e resolución dun expediente por parte do 
pleno do Consello Regulador, por incumprimento grave do 
establecido na normativa reguladora da agricultura ecolóxica 
ou neste regulamento.

Dereitos dos operadores do C.R.A.E.GA.

1. Utilizar na etiqueta, presentación e

publicidade dos produtos comercializados as

indicacións ecolóxico ou biolóxico e os seus

derivados ou abreviaturas, así como o

logotipo europeo identificador dos produtos

ecolóxicos, de acordo co establecido no

R(CE) 834/2007

Dereitos dos operadores do C.R.A.E.GA.

Participar como elector e como elixible nos procesos electorais
para a renovación do pleno do Consello Regulador.

Figurar no directorio de explotacións e empresas inscritas no
Consello Regulador, o cal estará á disposición de todos os
interesados.

Beneficiarse dos servizos que preste o Consello Regulador aos
inscritos, en particular o relativo á certificación do produto.

Recibir información e favorecerse das actuacións xerais de
promoción e formación e calquera outra tendente á difusión e
fomento da produción e o consumo dos produtos ecolóxicos
levadas a cabo polo Consello Regulador.

Obrigas dos operadores inscritos.

a) Cumprir o establecido na normativa vixente en materia de produción
e etiquetaxe dos produtos ecolóxicos e, en particular, no R(CE)
834/2007 e normas que o desenvolvan. Tamén deberán cumprir cos
acordos que, dentro do ámbito das súas competencias, adopten o
Consello Regulador e a Consellería do Medio Rural.

b) Colaborar na realización de visitas de seguimento e inspección que
realice o persoal do órgano de control do Consello Regulador e
facilitar a tarefa dos inspectores proporcionándolles a información
que soliciten.

c) Comunicar por escrito ao Consello Regulador, todas as
modificacións relativas aos medios de produción que poidan afectar
a cualificación dos produtos como ecolóxicos e todas a
modificacións que afecten substancialmente os datos achegados na
inscrición.

Obrigas dos operadores inscritos.

d) Solicitar autorización ao Consello Regulador para o uso das
etiquetas comerciais antes da súa posta en circulación.
Requirirase a autorización para a utilización do material
promocional que inclúa o logotipo ou referencias ao Craega.

e) Participar activa e responsablemente nos procesos electorais 
para a renovación do pleno do Consello Regulador.

f) Estar ao día no pagamento das cotas fixadas polo Craega.

Autocontrol dos operadores

Os controis de calidade e da rastrexabilidade sobre os
produtos que pretendan levar o aval de certificación do
Craega serán responsabilidade, dos operadores
inscritos nos rexistros do Consello.

Estes operadores deberán contar no seu proceso
produtivo con sistemas de traballo que permitan
asegurar, en calquera etapa deste, tanto a
rastrexabilidade do produto como o cumprimento das
especificacións do R(CE) 834/2007 e normas que o
desenvolvan e as contidas no Manual de calidade do
Craega.

Control polo Craega.

O control externo dos produtos amparados polo 

aval da certificación do Craega será realizado 

polo órgano de control, estrutura de inspección e 

control pertencente ao Craega pero que actuará 

con autonomía dos seus órganos de goberno, 

dacordo co establecido na Lei 2/2005, do 18 de 

febreiro, así como no Decreto 4/2007.

Estrutura orgánica do C.R.A.E.GA.

Os órganos de goberno do Craega son: 

1. O pleno do Consello 

2. A Presidencia.

3. As Vicepresidencias

4. A Comisión de Goberno. 

5. Ademais, o pleno poderá crear comisións de 

traballo para tratar ou resolver asuntos 

específicos.

Estrutura orgánica do C.R.A.E.GA.

Para o seu funcionamento o Craega contará 

tamén cos seguintes órganos: 

1. A Secretaría 

2. O Órgano de Control 

3. A Dirección Técnica

4. O Comité de Certificación 

5. O Comité Consultivo.

O pleno do C.R.A.E.GA.

O pleno do Craega é o seu órgano superior de goberno, elixido por un período de 
catro anos. Está constituído polos seguintes vogais:

a) Tres vogais en representación dos titulares de empresas agrarias de produción 
vexetal.

b) Tres vogais en representación dos titulares de empresas agrarias de produción 
animal.

c) Seis vogais en representación dos titulares de industrias elaboradoras e/ou 
envasadoras.

d) Un vogal en representación dos titulares de empresas de importación e/ou 
comercialización

A consellería do Medio Rural designará dous delegados, actualmente un 
representante da Consellería do Mar e un da Consellería do Medio Rural

A presidencia.

A presidencia do Craega será exercida pola 
persoa que elixa o pleno, co voto favorable da 
maioría dos seus membros. O seu nomeamento 
farase mediante orde do titular da Consellería do 
Medio Rural.

O presidente ou presidenta non ten por que ter 
a condición de vogal. No caso de que así sexa, 
deixará a súa vogalía, que será ocupada polo seu 
substituto legal

As vicepresidencias.

O consello regulador terá dúas 
vicepresidencias, a vicepresidencia primeira e a 
vicepresidencia segunda, que serán exercidas 
polas persoas elixidas por e entre os vogais do 
sector produtor unha, e por e entre os vogais 
representantes dos sectores industrial,importador 
e comercializador, a outra. O seu nomeamento 
non lles fará perder a súa condición de vogais. 
(ata a data sóamente hai un vicepresidente)

A comisión de goberno

Para a resolución dos asuntos de trámite ou 

cuestións específicas constituirase unha comisión 

de goberno, que estará integrada pola 

presidencia, as dúas vicepresidencias e, se así o 

aproba o pleno, por un ou varios dos seus vogais, 

e contará coa asistencia de quen exerza a 

secretaría do consello regulador.

A secretaría.

O Consello Regulador conta cunha secretaría, 

que será desempeñada pola persoa que designe o 

pleno e forma parte do cadro de persoal do 

Craega.

Os cometidos específicos da secretaría son os 

sinalados no artigo 28 do Decreto 4/2007.

O órgano de control.

A inspección e o control dos produtos avalados polo Craega 
serán realizados por un órgano integrado na súa estrutura que, 
baixo a denominación de «órgano de control», actuará con 
independencia dos órganos de dirección do Consello Regulador.

O órgano de control estará dirixido pola persoa que ocupe a 
dirección técnica do Craega, e contará con persoal técnico con 
funcións inspectoras e de control. Tanto a persoa que ocupe a 
dirección técnica como os demais técnicos do órgano de control 
deberán ser habilitados pola consellería competente en materia de 
agricultura.

A dirección técnica.

A persoa que ocupe a dirección técnica do Craega será nomeada e cesada polo 
pleno do Consello Regulador.

As funcións da dirección técnica son as seguintes:

a) Presidir o Comité de Certificación.

b) Coordinar o persoal técnico e de inspección do órgano de control, exercendo a 
xefatura inmediata.

c) Decidir sobre a suspensión provisoria da certificación aos operadores no caso de 
non conformidades detectadas, mentres non se produce unha decisión definitiva por 
parte do Comité de Certificación.

d) Emitir os informes técnicos.

e) Prestar asesoramento á presidencia, ao pleno do Consello Regulador, ás 
comisións de goberno ou de traballo e á secretaría en todas aquelas cuestións técnicas 
que lle fosen requiridas.

f) Responsabilizarse do desenvolvemento dos traballos técnicos do Consello 
Regulador.

g) Velar polo correcto cumprimento da normativa vixente en materia de produción 
agroalimentaria ecolóxica.

O Comité de Certificación.

É un órgano colexiado encargado da toma de decisión en relación coa certificación 
realizada polo Craega.

As súas funcións son as seguintes:

a) Emitir informe perceptivo e vinculante sobre as solicitudes de inscrición dos 
operadores nos rexistros do Consello Regulador e de ampliación ou modificación que 
afecten o alcance da certificación concedida, así como sobre a suspensión temporal ou 
a retirada definitiva da dita certificación.

b) Emitir informe perceptivo e vinculante sobre a certificación ou non de produtos, 
nos casos en que se presenten non conformidades que os afecten.

c) Colaborar co pleno na aplicación e desenvolvemento das normas técnicas de 
produción ecolóxica e procedementos de control.

Está composto polo director técnico e dúas persoas expertas nomeadas pola 
consellería do Medio Rural.

O Comité de Consultivo.

É un órgano colexiado encargado de velar pola imparcialidade do C.R.A.E.GA.

As súas funcións son as seguintes:

a) Emitir informe perceptivo e vinculante sobre as solicitudes de inscrición dos 
operadores nos rexistros do Consello Regulador e de ampliación ou modificación que 
afecten o alcance da certificación concedida, así como sobre a suspensión temporal ou 
a retirada definitiva da dita certificación.

b) Emitir informe perceptivo e vinculante sobre a certificación ou non de produtos, 
nos casos en que se presenten non conformidades que os afecten.

c) Colaborar co pleno na aplicación e desenvolvemento das normas técnicas de 
produción ecolóxica e procedementos de control.

Está composto por un representante dos consumidores, un representante da 
administración e outro representante dos operadores inscritos.

www.craega.es

craega@craega.org

Tel 982405300 Fax 982416530

Seguídenos en 

http://www.craega.es/

